
				এই পাতাটির মুদ্রণ সংশোধন করা প্রয়োজন। 
--আর ওই যে বীরেন বলে ছেলেটি, বেশ ছেলে । আশ্চর্যের বিষয়, নিধুর মনের প্রবলতম ইচ্ছা যে সে মায়ের কাছে মঞ্জুর কথা বলে, সেটাই কিন্তু সে বলিতে পারিল না। মঞ্জুর সম্পকিত কোনো উল্লেখই সে করিতে পারিল না । নিধুর মা বলিলেন-গিরির সঙ্গে আমার ইচ্ছে যে একটু আলাপ করি। বড়লোকের বউ, আলাপ রাখা ভালো । --তা তুমি গিয়ে আলাপ করলেই পার-তিনি কি তোমার এখানে আসবেন, তোমায় যেতে হবে ।
-একা যেতে ভয় করে--তুমি যেন একটা কি ! প্রতিবেশীর বাড়ি যাবে। এতে ভয় কি ? বাঘ না ভালুক ? তোমায় টপ করে মেরে ফেলবে নাকি ? --তুই যদি যাস, তোর সঙ্গে যাই--তা চল না । আমায় তো-ইয়ে ওরা বিকেলে জল খেতে বলেচে
‘92নিধুর মা আগ্রহের সহিত বলিলেন-কে, কে বললে তোঁকে ? গিরি বললে নাকি ? -ই তাই-ওই গিয়ে ঠিক গিরি ছিলেন না। সেখানে, তবে ওই গিয়িই বলে পাঠালেন। আর কি । -তোকে বোধহয় গিন্নির খুব ভালো লেগেচেমায়ের এই সব কথা বড় অস্বস্তিকর। নিধু দেখিতেছে চিরকাল তার মায়ের ব্যাপার-বড়লোক দেখিলে অত ভাঙিয়া-নুইয়া পড়িবার যে কি আছে! তাহাকে ভালো লাগিলেই বা কি, উহারা তো তাহার সহিত মেয়ের বিবাহ দিতে যাইতেছে না ! সুতরাং ভাবিয়া লাভ কি এসব কথা ?
মুখে উত্তর দিল-ত কি জানি ! হয়তো তাই ।

